
ЎЗБЕКИСТОН РЕСПУБЛИКАСИ ВАЗИРЛАР МАҲКАМАСИ 

ДАВЛАТ ТЕСТ МАРКАЗИ 

 

 

ПРЕСС-РЕЛИЗ 
 

 

2019 йилнинг 1-ярмида ўтказилган тест синовлари ҳақида 

маълумотлар. Олий таълим муассасаларининг бакалавриатига қабул 

тест синовларини ўтказиш бўйича амалга оширилган ишлар, 

кутилаётган натижалар ва келгуси режалар 

 
Давлат бошқарув органи: Давлат тест маркази.  

Манзили: Тошкент шаҳар, Боғишамол кўчаси, 12-уй. 

Телефон: 71-2351914, факс: 71-2347184, эл. почта: info@dtm.uz, веб-сайт: www.dtm.uz 
 

2019/2020 ўқув йилининг 1-ярмида Давлат тест маркази томонидан ўтказилган тест 

синовлари ҳамда Ўзбекистон Республикаси Вазирлар Маҳкамасининг 2018 йил 03 

апрелдаги 261-сон қарори билан тасдиқланган “Ўзбекистон Республикаси олий таълим 

муассасаларининг бакалавриатига ўқишга қабул қилиш учун кириш тест синовларини 

ўтказиш тартиби тўғрисидаги низом”га мувофиқ жорий йил ўқув йилида олий таълим 

муассасаларига қабул бўйича ўтказиладиган тест синовларига сўнгги тайёргарлик 

ишлари юзасидан оммавий ахборот воситалари вакиллари ҳамда улар орқали кенг 

жамоатчиликка маълумотлар бериш мақсадида 2019 йилнинг 23 июль куни Миллий 

матбуот марказида давра суҳбати ўтказилди. 

Тадбирда Давлат тест маркази Бош бошқарма бошлиғи Ражабов Барна 

Жўрақулович иштирок этди. Давра суҳбати давомида жорий йилда Давлат тест маркази 

томониданўтказилган тест синовлари, шунингдек, олий таълим муассасалари 

бакалавриатига қабул бўйича ўтказиладиган тест синовлари бўйича ҳукумат томонидан 

қабул қилинган сўнгги норматив-ҳуқуқий ҳужжатлар асосида белгиланган вазифа ва 

топшириқларнинг бажарилиши, тест синовларига сўнгги тайёргарлик даражаси 

юзасидан ахборот берилди. Тадбир давомида қуйидагилар маълум қилинди: 

Давлат тест маркази томонидан январь-июль ойлари давомида қуйидаги тест 

синовлари ўтказилди: 

1. Муддатли ҳарбий хизматни тугатаётган ҳарбий хизматчилар. 

2. 2019 йил 3-4 март "Эл-юрт умиди" жамғармаси дастури асосида "Фан ва илмий 

тадқиқотлар", "Соғликни сақлаш" "Давлат бошқаруви" ва “Иқтисодиётнинг истиқболли 

тармоқлари" йўналишлари бўйича танлов учун.  

3. Пучон университети раҳбариятининг Давлат тест марказига 2019 йил 13 

мартдаги мурожаатига мувофиқ корейс ва инглиз тилларини билиш ва эгаллаш 

даражасини аниқлаш бўйича.  

4. Ушбу ҳужжатга асосан жорий йилнинг 15-16 апрель кунлари Тошкентдаги 

Пучон университетининг “Мактабгача таълим (кундузги бўлим)”, “Мактабгача таълим 

(кечки бўлим)”, “Корейс тили ва менежмент” ва “Архитектура” факультетларига қабул 

тест синовлари. 

5. Ўзбекистон Республикаси Вазирлар Маҳкамасининг 2013 йил 31 декабрдаги 

352-сонли қарорига мувофиқ апрель-май ойларида чет тилларини билиш ва эгаллаш 

mailto:info@dtm.uz


2 

 

даражасини аниқлаш бўйича (13884 нафар, шу жараён бўйича 25 июль куни АОКАда 

пресс-конференция бўлиб ўтди).  

6. Вазирлар Маҳкамасининг 2014 йил 3 июндаги 141-сон қарорига асосан 5 июль 

куни Мудофаа вазирлиги, Давлат хавфсизлик хизмати, Миллий гвардия, Фавқулодда 

вазиятлар вазирлиги ва Давлат божхона қўмитаси тасарруфидаги 7 та олий ҳарбий 

таълим муассасаларига қабул тест синовлари.  

6. Вазирлар Маҳкамасининг 2019 йил 24 июндаги 07/1-2010-сон топшириғи 

ижросини таъминлаш мақсадида 13 июль куни Ўзбекистон Республикаси мусулмонлар 

идораси тасарруфидаги ўрта махсус ислом таълим муассасаларига ва Ўзбекистон 

халқаро ислом академияси академик лицейида қабул учун саралаш тест синовлари.  

7. 2019 йил 18 июль куни Ўзбекистон Республикаси Қуролли Кучлар 

Академиясининг Ҳарбий хавфсизлик ва Давлат мудофааси факультети (97 нафар 

номзод), Тошкент тиббиёт академияси ҳузуридаги Ҳарбий-тиббиёт факультети (21 

нафар номзод), Жанубий Кореянинг Пучон университети Ўзбекистон филиалига (743 

нафар номзод) қабул тест синовлари бўлиб ўтди. Мазкур тест синовлари Вазирлар 

Маҳкамасининг 2012 йил 10 июлдаги 203-сон қарори, Қуролли Кучлар Академиясининг 

2019 йил 24 июндаги 1748-сон ҳамда “Тошкент шаҳридаги Пучон университети” 

нодавлат таълим муассасасининг 2019 йил 8 июлдаги 80-сон хат орқали мурожаатига 

мувофиқ амалга оширилди. 

Олий таълим муассасаларининг бакалавриатига қабул тест синовлари 

ҳақида: 

2019 йилнинг 14 май куни Ўзбекистон Республикаси Президентининг “Олий 

таълим муассасаларига тест синовлари орқали қабул қилиш тизимини 

такомиллаштириш бўйича қўшимча чора-тадбирлар тўғрисида” ПҚ – 4319-сон ва 17 

июндаги “2019/2020 йилда Ўзбекистон Республикасининг олий таълим муассасаларига 

ўқишга қабул қилишнинг давлат буюртмаси параметрлари тўғрисида” ПҚ – 4359-сон 

Қарорлари ва Вазирлар Маҳкамасининг 03 апрелдаги 261-сон қарори билан 

тасдиқланган “Ўзбекистон Республикаси олий таълим муассасаларининг бакалавриатига 

ўқишга қабул қилиш учун кириш тест синовларини ўтказиш тартиби тўғрисидаги 

низом” ижросини таъминлаш мақсадида олий таълим муассасаларига ўтказиладиган 

қабул тест синовларига сифатли ва жиддий тайёргарлик кўрилди.  

Жорий йил тест синовлари мамлакат раҳбарияти томонидан 29 июль кунидан 

бошланиши белгиланди. 
Жорий ўқув йилида олий таълим муассасалари бакалавриатига таҳсил олиш учун 

1 066 925 нафар абитуриент рўйхатдан ўтди ва маълумотлар базасига киритилди (979436 

нафари тест синовида иштирок этади). Шундан, кечки таълим шаклига 13821 нафар, 

сиртқи таълим шаклига 335007 нафар абитуриентлар рўйхатдан ўтган. 

Республика олий таълим муассасаларининг бакалавриат таълим йўналишларига 

ўқишга қабул қилиш бўйича кириш тест синовларини ўтказиш учун 66 та бино 

тайёрланди, биноларнинг энг каттаси 1710 ўринли. Режадаги 3 та бинодан 

фойдаланилмайди. 

Абитуриентлар сони режадагидан кам бўлганлиги сабабли Қорақалпоғистон 

Республикасида 1 та, Бухорода 1 та ва Тошкент шаҳрида 1 та заҳирадаги биноларда тест 

синови ўтказилмайди. 

Бинолар бир сменада 1189 та гуруҳда 35670 нафар абитуриент (кунлик 2378 та 

гуруҳ, 71340 нафар абитуриент) учун кириш тест синовларини ўтказишга 

мўлжалланган. 

Бугунги кунда 66 та бинода абитуриентлар сонига етарлича бўлган стол-стул билан 

таъминланди. Столлар устига абитуриентлар учун кўрсатма маълумотлар қўйиб 

чиқилди. 

Ахборот технологиялари ва коммуникацияларини ривожлантириш вазирлиги ва 

Ички ишлар вазирлиги билан ҳамкорликда банолар учун 1155 тадан ортиқ видеокузатув 

камералари, 120 дона мобиль алоқаларини тўсувчи қурилма (глушитель), абитуриентлар 

сонидан келиб чиққан ҳолда металлорамалар, бармоқ изи асосида таниш воситалари 

ўрнатилди. 

Тест синови ўтказиладиган биноларга қўшимча заҳира электр тармоқлари 

уланди. 

Ота-оналарнинг кутиш жойлари учун соя-салқин жойлар белгиланди ва уларга 

маиший шароитлар ташкил этиш белгиланган. 

Кириш тест синовларида шаффофлик ва ошкораликни таъминлаш мақсадида 

абитуриентлар ота-оналарининг тест синовлари жараёнини онлайн режимда кузатиб 

боришлари учун мониторлар ўрнатилди.  

Алоҳида таъкидлаш керакки, оммавий ахборот воситалари орқали тест синови 

жараёнларини тўлиқ ёритишга имкониятлар яратилади. 

2019 йил қабул тест синовлари учун 180 минг дан ортиқ тест топшириқлари 

шакллантирилди. 2-босқич экспертизаси ўтказилди, таржима ишлари олиб борилди. 

Ўзбек, рус ва қорақалпоқ тилларидаги бир хиллик таъминланди.  

Картография ва геодезия илмий ишлаб чиқариш корхонаси билан шартнома 

тузилди. Улардан 40 дан ортиқ шаблон-карталар олинди. 

Кириш тест синовлари жараёнида гуруҳ назоратчиси вазифасини бажариш учун 

семинар машғулотларда иштирок этган ҳамда синовларида ижобий баҳоланган олий 

таълим муассасаларининг жами 5232 нафари профессор-ўқитувчилари, халқ таълими 

тизимидаги раҳбар ва педагог ходимлар билан тегишли меҳнат шартномалари 

расмийлаштирилди. 

Уларга гуруҳ назоратчиси ҳуқуқини берувчи сертификатлар тайёрланди. 

Абитуриентлар ва гуруҳ назоратчиларига ичимлик суви ва ручкалар харид 

қилинди ҳамда биноларга тақатилди. 

Тест синови иштирокчиларини тест кунлари тушлик пайтида иссиқ овқат билан 

таъминлаш учун шартномалар тузилди. 

Бугунги кунга қадар 930 мингдан  ортиқ абитуриент ДТМнинг dtm.uz расмий веб-

сайтидан рухсатномаларини олганликлари қайд этилди. Агар рухсатномасини олмаган 

абитуриентлар бугун куннинг охирига қадар фаоллик кўрсатишмаса, уларга эслатиш 

маъносида СМС орқали хабар юбормоқчимиз.  

Тест синовлари жараёнини интернет орқали тўлиқ кузатиш имкониятини берувчи 

test2019.uz сайти ишга туширилди. 

Тест синови материалларини жойларга етказиш ва натижаларини Давлат тест 

марказига қайтариш бўйича тегишли жадваллар Фельдеьгерлик хизмати ҳамда 

“Ўзбекистон ҳаво йўллари” билан келишилди. 

КИРИШ ТЕСТ СИНОВЛАРИНИ ЯКУНЛАШ МУДДАТЛАРИ: 

Сурхондарё вилоятида 8 август; 

Тошкент шаҳри, Наманган ва Сирдарё вилоятларида 10 август; 

Қашқадарё вилоятида 11 август; 

Фарғона, Жиззах ва Навоий вилоятларида 12 август;  

Қорақалпоғистон Республикаси, Андижон, Хоразм ва Самарқанд вилоятларида 13 

август; 

Бухоро вилоятида 14 август. 

ЯНАДА КУЧЛИ ЭЪТИБОР ҚАРАТИЛИШИ ЛОЗИМ БЎЛГАН 

МАСАЛАЛАР: 

абитуриентлар кириш тест синовларида белгиланган вақтга қатъий амал қилиб  

1-сменада 7.00 гача, 2-сменада 14.00 гача белгиланган жойларга “Абитуриент 

рухсатномаси” ва паспорти (шахсини тасдиқловчи ҳужжат)  билан ортиқча буюмларсиз 

етиб боришлари мақсадга мувофиқ. 
Изоҳ: ташкилий масалалар ёки тест синови жараёни бўйича саволларингиз 

туғиладиган бўлса, 71-2461604 телефон рақами ёки 1195 қисқа рақамга мурожаат 

қилишингиз мумкин. 

 

КЕЛГУСИ РЕЖАЛАР: 

- жорий йилда абитуриентларни рўйхатдан ўтказиш ишларида мауаммолар юзага 

келганлиги, оқибатда абитуриентлар ва уларнинг ота-оналарида эътирозлар 

бўлганлигини ҳисобга олиб, 2020/2021 ўқув йилидан бошлаб абитуриентларни 

рўйхатдан ўтказиш йил давомида амалга оширилишини босқичма-босқич йўлга қўйиш, 

бунда дастурий таъминотни мунтазам очиқ, ишчи ҳолатини таъминлаш; 

- қийинчилик туғдирган тўлов тартибини соддалаштириш (тўловни қулай вақтда  

амалга ошириш ва тўланган маблағни абитуриентнинг махсус депозит ҳисоб рақамида 

сақлаш, рўйхатдан ўтиш бўйича якуний қарорга келмагунича Давлат тест маркази ҳисоб 

рақамига ўтказмаслик); 

- 2019 йил ноябрь ойидан бошлаб Давлат тест маркази саволлар базаларини 

жамоатчилик учун очиб қўйиш. 

 

 
 

Давлат тест маркази 


